
PROTOCOLO DE ACTUACION DAS COMUNIDADES DE MONTES
VECINAIS EN MAN COMUN ANTE AS CONDICIONS EXCEPCIONAIS
DERIVADAS DA PANDEMIA DE COVID-19

Ante as dubidas plantexadas por distintas Comunidades de Montes, e a peticion
da Organizacion Galega de Comunidades de Montes, este despacho de avogados
decidiu elaborar o presente informe, no que se recollen as recomendaciéns que deben
observarse por parte das C.M.V.M.C. en relacion con dous aspectos concretos do seu

funcionamento, que son os que vefien xenerando mais incertidume:

1. Celebracion das Asembleas Xerais.

2. Aprobacién das contas e orzamentos.

2.1. CELEBRACION DA ASEMBLEA XERAL

Ante as prohibicions impostas como consecuencia do estado de alarma
declarado en virtude do Real Decreto 463/2020, de 14 de marzo, as Comunidades de
Montes non puideron celebrar as asembleas de caracter ordinario que 0s estatutos

prevén para a aprobacion das contas, balances e orzamentos do ano.

Unha vez reestablecida a situacion de “nova normalidade”, as Comunidades
estan a empezar a convocar as Asembleas que quedaron suspendidas, redactandose a
presente nota para dar resposta, precisamente, as dubidas plantexadas ao respecto.

En primeiro lugar, debe terse en conta que todas as recomendacions que se
contefien na presente nota son validas e aplicables na data da sta redaccion, pero que,
dada a evolucién da epidemia do coronavirus COVID-19, poden quedar obsoletas en
funcién das novas disposiciéns que adopte o Consello da Xunta de Galicia ou a

Conselleria de Sanidade.

Partindo desta base, a normativa que se tivo en conta para a elaboracion deste

informe foi a Resolucién do 12 de xufio de 2020 pola que se da publicidade 6 Acordo

do Consello da Xunta de Galicia, do 12 de xufio de 2020, sobre medidas de prevencion
necesarias para facer fronte a crise sanitaria ocasionada polo COVID-19, e as suas
posteriores modificacions levadas a cabo polos acordos do Consello da Xunta de
Galicia do 25 de xufio, e do 17, do 23 e do 30 de xullo e as ordes da Conselleria de
Sanidade do 12, 15, 25, 27 e 28 de agosto, e do 9 e 0 10 de setembro.

Na normativa indicada se establecen as medidas aplicables en todo o territorio
da Comunidade Autonoma de Galicia, se ben hai alguns concellos que, dado o
incremento de infestados pola COVID-19 que vefien experimentando, sofren maiores

restriccions.

A data do presente informe estes concellos son: Laxe, Lalin, A Guarda, Vilaboa,
Poio, O Rosal, Pontevedra, Ponteceso, Santiago, Lugo Ourense, Carballo, A Laracha e
parte de A Corufa, onde, ademais de outras limitacions, se circunscribiron as reunions,

tanto no ambito publico como privado, a dez persoas.

As Comunidades de Montes ubicadas nalgun destes concellos ou noutros que no
futuro sexan obxecto de tales restriccions non poderan celebrar Asemblea Xeral até que

se decida o levantamento das mesmas.

Tendo en conta esta salvedade, e dacordo co establecido na normativa antes
citada, estas son as medidas que as Comunidades de Montes deberan ter en conta para a

convocatoria e celebracién das sias asembleas anuais:

1. A Asemblea Xeral se podera celebrar sempre que non se supere o setenta e cinco

por cento (75%) da capacidade permitida no lugar de reunion e cun limite

maximo de trescentas (300) persoas sentadas para lugares pechados e de mil
(1.000) persoas sentadas tratdndose de espazos ao aire libre.

2. Seré obrigatorio o0 uso de mascaras. O uso da mascara sera obrigatorio ainda que
se mantefia a distancia de seguridade interpersoal de 1,5 metros. O tipo de
mascara que se debe empregar non debe estar provista de vavula exhalatoria e
debera usarse polos asistentes de forma axeitada, € dicir, cubrindo desde parte do
tabigue nasal ata o queixo, incluido. En opinion deste despacho de avogados, na
convocatoria da Asemblea que se envie aos comuneiros se lles deberia advertir

de esta obriga, e, en todo caso, cada Comunidade deberia facer acopio dun certo

numero de mascaras, para poder dispor delas no caso de que algun comuneiro a

esqueza o leve unha dun modelo inadecuado.

Debera advertirse 6s comuneiros (ben no escrito de convocatoria da Asemblea,
ben no momento da chegada ¢ local de celebracion) que non poderdn asistir &
reunion se nos dias previos experimentaron algun dos sintomas mais comuns
compatibles con COVID-19, tales como febre, calafrios, tose, sensacion de falta
de aire, diminucién do olfacto e do gusto, dor de garganta, dores musculares, dor

de cabeza, debilidade xeral, diarrea ou vomitos.

Deberan recollerse os datos persoais de contacto de tddolos asistentes (ainda
que € de supofier que esto xa se fai de forma habitual) para que, en caso de que

resulte algin positivo, se poida facer o seguemento e rastrexo dos seus

contactos.

Nos puntos de entrada e saida do local de celebracion da Asemblea disporanse

dispensadores de solucion/xel hidroalcohdlico ou antisépticos con actividade
virucida debidamente autorizados e rexistrados.

Unha vez concluida a Asemblea, debera procederse & limpeza e desinfeccion do

local con productos axeitados para a eliminacion do virus.

2.2.APROBACION DE CONTAS E ORZAMENTOS

As restricions e prohibicidns derivadas do estado de alarma declarado o pasado

14 de marzo impediron a celebracion das Asembleas Xerais nos prazos previstos e, en

consecuencia, a falta de aprobacion das contas e orzamentos das Comunidades de

Montes, 0 que supdn o incumprimento do artigo 13 do Decreto 23/2016, de 25 de

febreiro, que establece que “En el primer semestre de cada afio natural, la comunidad de

montes comunicara ante la conselleria competente en materia de montes los ingresos

generados y la realizacion de las inversiones para la mejora y proteccion forestal del

monte ejecutados en el ejercicio anterior” .

E certo que conforme 6 Real Decreto-Lei 8/2020, de 17 de marzo, de medidas

urxentes extraordinarias para facer fronte 6 impacto econémico e social do Covid-19, o

prazo para a presentacion das contas anuais das persoas xuridicas de dereito privado se
prorrogou até o 30 de novembro, pero tal medida non resulta aplicable & Comunidades

de Montes, posto que estas, como tal, carecen de personalidade xuridica.

Feita consulta telefonica no Servizo de Montes da Conselleria de Medio Rural
(Delegacion de Pontevedra), se confirmou & Letrada que subscribe que non existe para
as Comunidades de Montes ningunha disposicion similar a establecida para as
empresas, sociedades, asociacions, cooperativas e fundacions e que, dado que xa se
cumpriu o prazo maximo legal (0 30 de xufio), non é previsible que se aprobe unha

moratoria no momento actual.

Nestas condicions, as Comunidades de Montes que non aprobaron e presentaron
as contas antes do 30 de xufio (que serd a maioria), atpanse nunha situacion de

incumprimento das stas obrigas econémico-contables e financeiras.

En todo caso, se ben isto € unha consideracion persoal sen base legal, é de
esperar que, en atencidén as circunstancias tan excepcionais que motivaron esta
situacion, existird por parte da Administracion Pablica boa vontade ¢ “altura de miras”
para non impofier ningunha sancién nin calquera outra consecuencia prexudicial para as
Comunidades de Montes derivada de tal incumprimento, se ben, insistimos, esta é unha

crenza puramente persoal dos letrados asinantes deste informe.

En Vigo, a 16 de Setembro de 2020.

